
చాటుపద్యరత్నాకరము








   బీదబాఁపలఁ గష్టపెట్టుటకై మిన్ను

            దొలఁగి యిచ్చోటను నిలిచితొక్కొ

   వలదు ద్విజభూమిఁ గాల్నిల్ప వరుసగాదు

   ఱవ్వ నీకేల తగ దంబురాశి కరుగు

   నాతి యతఁడె కాఁడటె పిన్ననాఁటిమగఁడు

   కదలు మిటమాని దివిజగంగాభవాని!



సీ. భావింప నిలువెల్ల భంగంబులే కాని

            భంగము ల్దొలఁగు టెప్పటికి లేదు

   తిరుగుచో వంకరతిరుగు డింతియ కాని

            తిన్నగాఁ దిరుగుట యెన్నఁ డెఱుఁగ

   మొనసి రేయుపవళ్ళు మొరయుచుండుటె కాని

            మొరయ కూరకయుంట యెఱుఁగ మెపుడుఁ

   బరులకల్మిని రోసి పల్చనగుటె కాని

            పలుచనిగతి మాని మెలఁగు టెఱుఁగ

   మనుచు నీలోన నీవైన యవగుణంబు

   లరసి లజ్జించి దివినుండ కరుగుదెంచి

   నిలువునీరైన నీవిందు నిలిచితొక్కొ

   కదలు మిటమాని దివిజగంగాభవాని!



సీ. కృతకాద్రు లాయెనా కీలోగ్రఫణిఫణా

            నేకఫూత్కారవల్మీకచయము?

   విరిదోఁట లాయెనా కఱకుకంటకకంట

            కాంకురవిస్ఫురితాగచయము?

   పువుఁబాన్పు లాయెనా నవమంజులశ్వేత

            లవణాలవాలమౌ చవుటినేల?

		 ఈ పేజీలో చివరి మార్పు 17 జనవరి 2021న 21:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

